
سپیدار: لیست اعضای رهبری و معاونان 

شورای مصالحه ملی تکمیل شده است 

و به زودی اعلام خواهد شد

شورای عالی مصالحه ملی افغانستان می گوید که لیست 

این شورا تکمیل شده است و به  اعضای رهبری و معاونان 

زودی اعلام خواهد شد.

آزادی  رادیو  به  دیروز  این شورا  فریدون خوځون سخنگوی   

گفت که اعضای این شورا به زودی اعلام شوند: »بحث ها در 

مورد معاونان و اعضای شورای رهبری به پایان رسیده است. 

فهرست آماده شده. در میان معاونان یک زن هم است«.

عالی  شورای  سیاسی،  توافق  براساس  می گوید  خوځون 

مصالحه ملی گفت وگوهای صلح با طالبان را به پیش می برد.

اما این که در این تشکیلات شامل چه کسانی می شود، آقای 

خوځون توضیح بیشتر نداد، اما گفت که در تشکیلات این 

شورا نمایندگان اقشار مختلف جامعه حضور دارند.

در همین حال، منبع موثقی که نخواست به دلیل حساسیت 

موضوع نامش ذکر شود، به رادیوآزادی گفته است که بر علاوه 

بابر فرهمند و اسدالله سعادتی، حاجی عزیزالله دین محمد، 

عبدالسلام رحیمی، مولوی عطالله الرحمان سلیم و یک زن به 

عنوان معاونان این شورا تعیین شده اند.

منبع افزوده است که در هیئت رهبری شورای عالی مصالحه 

حامد کرزی رئیس جمهور پیشین، رهبران جهادی و چهره های 

مطرح سیاسی عضویت دارند که تعداد شان به ۴۴ تن و تعداد 

اعضای مجمع عمومی شورا به ۱۰۰ تن می رسد.

پوهنتون 
۴ مخ

سیمه ییز هېوادونه او نړیواله ټولنه 

دې د افغان سولې په پروسه کې 

رښتینې همکاري وکړي

مېلر: د جګړې د پای ته رسېدو لپاره باید له رامنځته 

شوي فرصت څخه ګټه واخیستل شي

ماموریت  ملاتړ  غوڅ  د  کې  افغانستان  په 

قوماندان جنرال سکاټ مېلر وايي، وسله والو 

کړي. کم  تاوتریخوالی  باید  طالبان 

نوموړي د افغانستان د دفاع وزارت له مرستیال 

سفر  د  ته  شمال  سره  میاخېل  محمود  شاه 

ته رسېدو  پای  پرمهال ویلي چې د جګړې د 

پروسې  سیاسي  شوي  رامنځته  له  باید  لپاره 

شي. واخیستل  ګټه  څخه 

په افغانستان کې مېشتو بهرنیو ځواکونو ویلي 

دغو  د  سفر  مېلر  د  ته  ولایتونو  شمالي  چې 

ځواکونو  افغان  له  او  ارزولو  امنیت  د  ولایتونو 

ناټو د ملاتړ تازه کولو په موخه شوی  څخه د 

دی.

غوڅ ملاتړ ماموریت د نوموړي له خولې ویلي: 

»د افغانستان خلک سوله غواړي، دا یوه اړتیا ده 

چې طالبان تاوتریخوالی کم کړي، ما له افغان 

ټول  دي،  کړي  خبرې  سره  ځواکونو  امنیتي 

تاوتریخوالی له تاوتریخوالي څخه پيدا کیږي. 

افغان ځواکونه به له خلکو څخه دفاع ته دوام 

ورکړي او موږ به په ورته وخت کې یوه سوله ییز 

جوړ جاړې ته د رسېدو لار تعقیب کړو.«

کې  افغانستان  په  چې  کړې  زیاته  نوموړي 

افغان  د  به  ائتلاف  هېوادونو   ۳۸ د  مېشت 

ځواکونو ملاتړ او روزنې ته دوام ورکړي، تر څو 

په راتلونکي کې د مخالفینو د بریدونو د دفعه 

ولري. توان  کولو 

ماموریت  ملاتړ  غوڅ  د  کې  افغانستان  په 

قوماندان داسې مهال یادې څرګندونې کوي 

چې په دې وروستیو کې یوځل په هېواد کې 

دی. اخیستی  زور  نښتو  او  جګړو 

5 مخ

پر روغتیا د سګرېټو اغېز
د سعودي عربستان- پاکستان 

اړیکو ترینګلتیا

د سولې په پروسه کې 

درې اصلي خنډونه

۳ مخ2 مخ2 مخ

کرنې ریاست: روان کال د کندهار د 

انګورو حاصلات نږدې ۳۰۰ زره 

مټریک ټنو ته رسیږي

وایي، چې  چارواکي  ریاست  مالدارۍ  او  کرنې  د  کندهار  د 

سږکال د تېرکال په پرتله د دغه ولایت د انګورو په حاصلاتو 

راغلی دی.  زیاتوالی  کې 

د دغه ولایت د کرنې رییس سید حفیظ الله سیدي وایي، چې 

د کندهار د ۱۷ ولسوالیو پر ۲۰ زره او ۵۰۰ هکټار ځمکه کې 

د انګورو بڼونه جوړ شوي، چې له دغو بڼونو څخه به سږکال څه 

باندې ۲۹۰ زره ټنه انګور راټول او بازار ته به وړاندې شي. دا په 

داسې حال کې ده، چې تېر کال له یادو بڼونو څخه ۲۷۳ زره 

او ۶۰ مټریک ټنه انګور په لاس راغلي وو. سیدي وایي، چې د 

دغه ولایت د انګورو د سږنيو حاصلاتو د زیاتوالي اصلي لاملونه 

د بزګرانو عامه پوهاوی، روزنیزې برنامې او د بزګرانو او ځمکوالو 

سره د کرنې ریاست مرستې او همکارۍ دي.

سپین بولدک، دامان، معروف، شاولیکوټ، ژېړۍ، پنجوایي، 

ډنډ او ارغستان د کندهار هغه ولسوالۍ دي، چې د انګورو ډېر 

شمېر بڼونه پکې جوړ شوي دي.

۳

الغیاث اسلامي د لوړو زده کړو 
خصوصي موسسه

کتابتـون، کمپیوټـر لـب، حقوقـي کلینیـک او د ظرفیت لوړولو 

لـه  الغیـاث اسـلامي د لـوړو زده کـړو مسسـې  ورکشـاپونه د 

امکاناتـو څخـه دي.

 کم کاره مسوولین او د خلکو اندېښنې؛
غلاوو او چاودنو پلازمېنه کابل د وېرې او وحشت په ښار بدل کړی 



د سولې په پروسه کې 

درې اصلي خنډونه

پـه افغانسـتان کـې د سـولې پروسـه او د بیـن 

الافغـاني خـبرو پیل له یو نامعلـوم برخلیک سره 

مـخ دي. د اصـلي خنـډ پـه اړه چارواکـي څـه 

نـه وايـي، خـو پـه ظاهـره دا حالـت د بندیانـو د 

تبادلـې پر سر لـه اختلاف څخـه زیږېدلی دی. 

حکومـت بایـد د طالبانو پاتـې ۳۲۰ بندیان هم 

خوشـې کـړې وی چـې بیـن الافغـاني خـبرو ته 

یـې لاره هـوارې کـړی وی، خـو حکومـت وايـي 

چـې لـه یـوه اړخـه فرانسـه او اسـټرالیا د ځینـو 

بندیانـو پـر خوشـې کولـو اعـتراض لـري او لـه 

بلـه اړخـه طالبـان بایـد ۲۲ کومانـډو ځواکونـه 

خوشـې کـړي. ارګ دا هـم وايـي چـې کـه دا 

بندیـان خوشـې شي، نـو برېټانیـا او امریکا به د 

نشـه يـي توکـو سـیلاب لانـدې کړي.

د دغـه حالـت پایلـه سر له اوسـه محسوسـه ده. 

د هېـواد پـه بېلابېلـو ولایتونـو کـې د جګـړو او 

نښـتو خبرونـه ورکـول کېـږي. پـه دې جګـړو او 

نښـتو کـې هـره ورځ لسـګونه امنیتـي ځواکونـه 

او طالبـان وژل کېـږي. د دې تـر څنـګ ملکـي 

وګـړو تـه هـم مـرګ ژوبلـه اوړي چـې یـوازې پـه 

تېـرو دریـو ورځـو کـې شـاوخوا دېرش ښـځې او 

ماشـومان وژل شـوي او  ټپیـان شـوي دي. پـه 

کابـل کـې هـم د چاودنـو یـوه مرموزه څپـه پیل 

شـوې ده. هـره ورځ د څـو چسـپکي مایونونـو او 

نـورو امنیتـي پېښـو رپوټونـه ورکـول کېږي.

هـر  ولـې  چـې  ده  دا  پوښـتنه  اسـاسي  اوس 

څـه ځنډېـږي او ولـې بیـن الافغـاني خـبرې نـه 

پیلیـږي؟

موږ دلته درې اساسي خنډونه یادوو:

تـر ګـردو اسـاسي خنـډ دا دی چـې  لومـړی: 

امریـکا لا هـم دوه مخـې لوبـه کـوي. لـه یـوه 

د  بندیانـو  زره  پنځـه  د  تـه  یـې طالبانـو  اړخـه 

خوشـې کولـو ډاډ ورکړی او لاسـلیک یې ورسره 

کـړی او لـه بلـه اړخـه یـې تر پایـه پورې پـه دې 

چـاره کـې پر حکومت واقعي فشـار را نه وسـت. 

امریـکا وغوښـتل چـې له همـدې بندیانو د بین 

الافغـاني خـبرو د ځنـډ لپـاره اسـتفاده وکـړي، 

چـې پکـې بریالۍ هم شـوه. که امریـکا بندیان 

خوشـې کولـی شـوای، خـو ویـې نـه کـړل، نـو 

خـبره ښـکاره ده او کـه یې دا کار نه شـو کولی، 

بیـا یـې هـم لـه طالبانـو سره پـه دې اړه  خـو 

لاسـلیک وکـړ، بیـا هم پـړه د امریکا پر غـاړه ده. 

لـه همـدې املـه اصلي لوبـه امریکایـان کوي او 

د سـتونزې اصـلي جـرړه دوی جـوړه کـړې ده.

سـولې  د  مـخ  یـو  چارواکـي  حکومتـي  دویـم: 

مخالـف دي. لـه همـدې املـه هڅـه کـوي چې 

خنـډ او سـتونزې جـوړې کـړي. واقعیـت دا دی 

چـې د ارګ واکمنانـو تـه تـر افغان، افغانسـتان 

او سـولې خپـل واک مهـم دی. لـه همـدې امله 

د خپـل واک د تـدوام هڅه کـوي او له هر لوري 

هڅـه کـوي چـې د سـولې د خـبرو د پیـل مخه 

ونیـي. دوی ډېـر مسـایل د پلمـې پـه توګـه 

کاروي. لـه دې املـه چـې د امریـکا لخـوا لـه 

واقعـي فشـار سره نـه دي مـخ شـوي، نـو ځکـه 

یـې دا لوبـه تـر اوسـه بریالـۍ هـم ښـکاري.

درېیـم: طالبـان لا هـم پـر امریکا بې ځایـه باور 

کـوي، فکـر کوي چې سـتونزه امریـکا نه، بلکې 

حکومـت جـوړه کـړې ده. لـه بلـه اړخـه طالبان 

ډېـر وچ او سـخت دریـځ لـري، چـې پکـې هېڅ 

ډول بدلـون نـه راځـي. دوی وايـي چـې کـه یې 

یـو بنـدي هـم پاتـې وي، خـبرې نـه کـوي، نـو 

دوی تـه تـر سـولې د دوی یو بندي مهـم دی او 

همدا چاره د دې سـبب شـوې چې نورو اړخونو 

د خـبرو د ځنـډ پلمـې هـم پـه لاس ورکړې.

تـه  منـځ  را  فشـار  ولـي  پـراخ  یـو  تڅـو چـې 

کـړي،  نـه  مجبـور  اړخونـه  ښـکېل  او  شي  نـه 

متاسـفانه نـه یـوازې د سـولې پـه برخـه کـې به 

کـوم محسـوس پرمختګ ونـه شي، بلکې جګړه 

بـه لا زیاتـه شي.

2 مسیر

دریــــځ

وروستۍ برخه: 

د الحاق په اړه اندېښـنې

ترکیـه او چیـن د بـره پرتـو هېوادونـو 

پـه عنـوان هغـه ملکونـه دي چـې تـر 

اوسـه یـې د کنوانسـیون لـه تصویـب 

لـه  دوی  د  ده.  کـړې  ډډه  څخـه 

پرتـو  دا کنوانسـیون د ښـکته  نظـره، 

هېوادونـو پلـوي کـړې. د کنوانسـیون 

ملګـرو  پـه  کـې  جریـان  پـه  تصویـب 

ملتونـو کـې د ترکیـې اسـتازې ویـلي 

وو: »د کنوانسـیون مسـوده د بـره پرتو 

هېوادونـو پـه قلمـرو کـې د حاکمیـت 

کنوانسـیون  او  وایـي  نـه  څـه  اړه  پـه 

ګټـې  منصفانـه  او  معقولانـه  د  بایـد 

ضرر  نـه  پـر  تفـوق  اصـل  اخیسـتنې 

ثابـت کـړي.« رسـونې اصـل 

کنوانسـیون  د  هـم  دولـت  چیـن  د 

د  ورکـړه.  رایـه  منفـي  تـه  مسـودې 

چیـن اسـتازي ګایـو فنـګ وویل چې 

لـري.  نواقـص  واضـح  کنوانسـیون 

لومـړی دا چـې د هېوادونـو عمومـي 

ځینـې  او  نشـته  اړه  دې  پـه  توافـق 

شرطونـه  عمـده  اړه  دې  پـه  دولتونـو 

درلـودل. دویـم دا چې د کنوانسـیون 

مـن د یـو هېواد په قلمـرو کې د هغه 

هېـواد ارضي حاکمیـت نـه تثبیتیږي 

او پـه نړیوالـو حقوقـو کـې د ښـکته او 

بـره پرتـو هېوادونـو حقونـو او دندو په 

اړه تعـادل نـه دی مراعـات شـوی. له 

بـل اړخـه چیـن او ترکیـه پـه سـنتي 

توګـه فکـر کـوي چـې د »پـام وړ ضرر 

نـه رسـول« پـه حقیقت کې د بـره پرتو 

هېوادونـو پـه ضرر دي، ځکـه چـې په 

تاریخـي لحاظ ښـکته پراتـه هېوادونه 

د اوبـو لـه منابعـو څخـه د ګټنـې پـه 

ښـه وضعیـت کـې قـرار لري. نـو ځکه 

ښـکته پراتـه هېوادونـه بـه د تاریخـي 

حقابـې مدعـی وي چـې دا پـه خپـل 

پـه  پرتـو هېوادونـو  بـره  ځـای کـې د 

زیـان دي.

په افغانسـتان کې هم ورته حدسـیات 

شـته چـې ګواکې چیـن او ترکیه چې 

دا کنوانسـیون نـه تصویبـوي او ټـول 

زیـان  پـه  یـې  پراتـه هېوادونـه  پورتـه 

ګڼـي، افغانسـتان خـو یـې پـه باید په 

کـړي  نـه  تصویـب  اولـی سره  طریـق 

او پـه تصویـب کـې یـې ګټـې نـه دي 

نغښـتې.

دې اعـتراض ته په ځـواب کې ویلای 

شـو، فرانسـې د بـره پـروت هېـواد پـه 

حیـث دا کنوانسـیون لاسـلیک کړی؛ 

کـه چیـرې د ټولـو پـه ضرر وای، نـو 

فرانسـې بـه نـه ورپورې الحـاق کېده. 

پراتـه  ښـکته  ډېـری  لـوري  بـل  لـه 

هېوادونـه لکـه پاکسـتان او مـر پـه 

ملحـق  دي  نـه  پـورې  کنوانسـیون 

شـوي، حـال دا چـې د پورتـه ادعا له 

وای،  منلـی  ضرر  بایـد  دوی  مخـې، 

هېوادونـو  دې  د  کنوانسـیون  ځکـه 

پلـوي کـوي.

بـره پراتـه هېوادونـه معمـولاً پـه غرنیو 

مـډرن  لـه  او  دي  واقـع  کـې  سـیمو 

ټکنالـوژۍ او ظرفیـت لوړونـې څخـه 

برخمـن نـه دي او پـه تیر کـې یې هم 

د ډېـرو دلایلـو پـه وجـه د اوبـو منابعو 

لـه ګټـې اخیسـتنې څخه محـروم وو. 

دا هېوادونـه لکـه افغانسـتان د تیر په 

پرتلـه نسـبتاً یـو څـه ښـه وضعیت کې 

قـرار لـري، د بنـد جوړونـې امکانـات 

شـته  ظرفیـت  تخنیکـي  نسـبي  او 

چـې پـر مـټ یـې کـولای شي د پولـه 

تیریدونکـو اوبـو لـه منابعـو څخـه ګټه 

واخلي. نـو که چیرې افغانسـتان دې 

دا ډول هېـواد پـه حیـث پـه بـره کـې 

د اوبـو لـه منابعـو څخـه ګټـه اخـلي، 

بـه  پـه ښـکته کـې  طبیعـي ده چـې 

کـې  حـال  داسـې  پـه  لـري؛  اغیـزې 

چـې ښـکته پراتـه هېوادونـه پـه ۷مې 

مـادې اسـتناد کـوي او ادعا بـه کوي 

چـې د دوی حقابه متضرره شـوې. نو 

ځکـه د دې کنوانسـیون تصویـب پـه 

خپلـه ګټـه نـه بولي.

هېوادونـه معمـولاً پـه هغـه وخـت کې 

ځـان د نـورو مسـوولیتونو پـر وړانـدې 

متعهـد کـوي او پـر ځان نـوي وظایف 

الحـاق  د  تـه  کنوانسـیونونو  نړیوالـو 

لـه لارې منـي، چـې دا چـاره د دوی 

لپـاره ښـکاره ګټـې د بېلګـې پـه توګه 

د مـلي منافعـو او یـا دفـاع پـه شـان 

ګټـې د دوی لپـاره ولـري. هېوادونـه 

نړیوالـو  ډېـرو  د  چـې  کـوي  هڅـه 

کنوانسـیونونو پـه تصویـب سره ځـان 

دا  کـړي.  نـه  جـوړ  سرخـوږۍ  تـه 

دلایلـو  بېلابېلـو  د  افغانسـتان  چـې 

د  چـې  توانیدلـی  دی  نـه  مخـې  لـه 

خپلـو اوبـو لـه منابعـو څخـه پـه ښـه 

توګـه ګټـه پورته کـړي، نو ځکـه اړینه 

ده چـې دا هېـواد د اوبـو لـه منابعـو 

اقتصـادي  او  کمښـت  فقـر  د  څخـه 

پـه   چـې  لکـه  هماغـي  پراختیـا 

ملګـرو ملتونـو  پراختیایـي موخوکـې 

ګټـه  ده،  شـوې  اشـاره  ورتـه   SDG

واخـلي. د همـدې حـدس لـه مخـې، 

کـه چیـرې افغانسـتان د ۱۹۹۷ کال 

بـه  دا  اخـلي،  غړیتـوب  کنوانسـیون 

د دې هېـواد لپـاره چـارې آسـانه نـه 

او  پیچلـې  بـه  لا  برعکـس  او  کـړي 

شي. سـختې 

هـم  هېوادونـو  ګاونـډ  افغانسـتان  د 

لـه کلـه راهیسـې چې لـه افغانسـتان 

سره د ګـډو سـیندیزو اوبـو لـه منابعـو 

هیڅکلـه  کولـه،  پورتـه  ګټـه  څخـه 

سره  لـوري  لـه  افغانسـتان  د  یـې 

مشـوره نـه ده کـړې او نـه یـې هـم د 

هېـواد  دې  د  اړه  پـه  پـروژو  بېلابېلـو 

توافـق اخیسـتی. یـا پـه بـل عبـارت، 

د افغانسـتان اوبیـزو ګاونډیو تر اوسـه 

د قاعـدې مطابـق لوبـه نـه ده کـړې، 

نـو ځکـه افغانسـتان تـه هم پـه نږدې 

چـې  پـکار  دي  نـه  کـې  راتلونکـې 

پـه لوبـه کـې قاعـده ومنـي او خپـل 

د  وتـړي.  پـه خپلـه  پښـې  او  لاسـونه 

دا  منـځ  تـر  کارپوهانـو  افغـان  ډېـرو 

راتلونکـې  نـږدې  پـه  چـې  دی  بـاور 

کـې د کنوانسـیون عضویت اخیسـتل 

کار دی. بـې ځایـه  هسـې 

ځینـې نـور بیـا پـه دې بـاور دي چـې 

د  افغانسـتان  چـې  دې  لـه  مخکـې 

اړینـه  اخـلي،  غړیتـوب  کنوانسـیون 

پولـې  خپلـې  هېـواد  دا  چـې  ده 

پـه  حـوزې  سـیندیزې  تیریدونکـې 

هـر اړخیـز ډول مطالعـه کـړي؛ ځکـه 

چـې هـره حـوزه ځانګـړې مشـخصات 

بایـد  مطالعـې  لـه  وروسـته  او  لـري 

کنوانسـیون  د  چـې  شي  وارزول  دا 

تصویـب بـه پـه هـره یـوه څـه اغیـزې 

ولـري، همـدې پایلـو تـه پـه کتـو باید 

د الحـاق او یـا نـه الحاق پـه اړه بحث 

شي. راپورتـه 

پـر هلمند سـیندیزې حـوزې د الحاق 

اغیزې

لـه  ګاونډیـو  اوبیـزو  ټولـو  خپلـو  د 

ایـران  لـه  یـوازې  افغانسـتان  جملـې 

پـه هکلـه  وېـش  اوبـو  هلمنـد  د  سره 

حقوقـي تـړون لـري، چـې پـه ۱۹۷۳ 

کال کـې د یـوې پیـړۍ لـه مذاکراتـو 

لـه  هېوادونـو  دوو  د  وروسـته  څخـه 

لـوري لاسـلیک شـو. د دې تـړون لـه 

لـوري  ایـراني  بـه  افغانسـتان  مخـې، 

تـه پـه عـادي ورښـتي کلونـو کې ۲۶ 

مترمکعـب اوبـه فـی ثانیه ورکـوي. دا 

تـړون تر اوسـه هم نافـذ دی او د اجرا 

چـې  دا  لـري.  قـرار  کـې  حالـت  پـه 

افغانسـتان د ۱۹۹۷ کال کنوانسیون 

یـو  کـوي،  ښـه  نـه  زړه  تـه  غړیتـوب 

دلیـل یـې دا دی چـې ګواکـې د دې 

هېـواد الحـاق بـه د هلمنـد اوبـو پـر 

وښـیندي؛  اغیـزه  نـاوړه  کومـه  تـړون 

وېـره  دا  چـې  دی  دا  حقیقـت  خـو 

چـې  ځکـه  دی،  اساسـه  بـې  ډار  او 

وایـي  صراحـت  پـه  ډېـر  کنوانسـیون 

پخوانیـو  پـه  بـه  کنوانسـیون  دا  چـې 

هیـڅ  ترتیباتـو  ییـز  سـیمه  موجـوده 

اغېـز ونـه لـري.)۳ مـاده(

دې  پـه  چـې  څـه  هغـه  کنوانسـیون 

اړه یـې اضافـه کـوي، دا دي چـې لـه 

هېوادونـو غـواړي څـو خپـل توافقـات 

کـړي.  کنوانسـیون سره همغـږي  لـه 

لـه همـدې امله که چیرې افغانسـتان 

دا کنوانسـیون تصویبـوي، د هلمنـد 

حقوقـي  پـه  یـې  بانـدې  تـړون  اوبـو 

نـورو  د  او  نشـته  اغېـز  هیـڅ  لحـاظ 

ویلـی  هـم  اړه  پـه  حـوزو  سـیندیزو 

لومړنـی  بـه  افغانسـتان  چـې  شـو، 

هېـواد وي چـې په سـیمه کـې د اوبو 

منابعـو مدیریـت پـه موخـه د حقوقـي 

نظـم سرلاری وي، سره لـه دې چـې 

د نـورو حـوزو پـه اړه ځینې اندېښـنې 

هـم شـته چـې مخکې مـو ورته اشـاره 

کـړې وه.

 پایله

افغانسـتان لـه خپلـو پنځـو سـیندیزو 

حـوزو څخـه په څلورو کې لـه ګاونډیو 

سره د اوبـو سرچینې پـه ګډه کاروي، 

دې حقیقـت تـه په پـام سره چې هیڅ 

اړخیـزه حقوقـي  دوه  یـا  ییـزه  سـیمه 

د  شي  وکولـی  چـې  نشـته،  اډانـه 

اوبـو د سرچینـو تخصیـص )معقول او 

مسـاوي( د افغانسـتان او نـورو ذینفع 

هېوادونـو او د حقابـې تنظیـم آسـانه 

کـړي. د اوبـو پـه اړه د ملګـرو ملتونـو 

هیـواد  د  کنوانسـیون  کال   ۱۹۹۷ د 

لپـاره تـر ټولـو ښـه فرصـت  او مجـال 

کـړي  تصویـب  دا  چـې  شي  کیـدی 

او پـه سـیمه کـې د پولـه تیریدونکـو 

اوبـو د چـارو لپـاره د یو پـراخ حقوقی 

رژیـم رامنځتـه کولو لپـاره لومړی ګام 

کړي. پورتـه 

برخـه  پـه  حـوزو  سـیندیزو  ګـډو  د 

 ۱۹۹۷ د  ملتونـو  ملګـرو  د  کـې 

معتـبر  ټولـو  تـر  د  کنوانسـیون  کال 

نړیـوال حقوقـي نهـاد یانـې د نړیوال 

حقوقـی کمېسـیون لخـوا لـه یـو کال 

څخـه د ډېـرو هڅـو پایلـه ده. پـه دې 

کنوانسـیون کـې ځـای پرځای شـوي 

تـر ټولـو مهم اصول، لکـه د )منصفانه 

نـه  ضرر  وړ  پـام  )د  اصـل  کارونـې( 

رسـول(او )د مخـه خبرتیـا(، د نړیوالو 

دودیـزو نورمونـو تدویـن دي چـې وار 

آور دي.  الـزام  دولتونـو  پـه  مخـه  لـه 

د کنوانسـیون تصویـب نـه یـوازې پـر 

افغانسـتان اضـافي قانـوني مکلفیـت 

نـه دی اېښـی، بلکـې د خپلـو پیـاوړو 

)متناسـبو(  لـه  وړانـدې  پـر  ګاونډیـو 

حقابـو څخـه بـه دفـاع وکـړي. د دې 

حقیقـت پـه پـام کـې نیولـو سره چـې 

افغانسـتان د سـیمې د نورو هیوادونو 

پـه پرتله لـږ پرمختللـی دی او ضعیف 

اقتصـادي او نظامـي دریـځ لـري، نـو 

او  شـخړو  ډول  هـر  لـه  بایـد  هیـواد  

جـدي کړکیچونـو څخـه ځان وسـاتي 

او  ځـواک  قانـوني  یـې  ځـای  پـر  او 

نړیوالـې محکمـې بایـد د دوی د پولو 

تیریدونکـو اوبـو لـه سرچینـو څخـه د 

منصفانـه ونډې کارولـو لپاره وکاروي.

د دې کنوانسـیون منـدرج اصول لکه 

)معقولانـه او عادلانـه ګټـه اخیسـتنه( 

او )د پـام وړ ضرر نـه رسـول( د پولـې 

تیریدونکـو سـیندونو پـه تـړاو د اوبـو 

پـر سر پرتـو دولتونـو اسـاسي حقونـه 

د  دوی  د  چـې  ټاکـي،  دنـدې  او 

حاکمیـت لـه قلمـرو څخـه تیریږي. د 

معقولانـه او منصفانه ګټې اخیسـتنې 

اصـل د ۶ عواملـو پـه پـام کـې نیولـو 

سره توصیفېـږي، همـدا راز د نـه ضرر 

رسـونې اصـل هـم د لازمـي اقدماتـو 

تـر سره کـول دي، چې بل ګـډ اوبیزو 

ګاونـډې ته لـه ضرر رسـونې مخنیوی 

وکړي.

کنوانسـیون  د  خـوا  یـوي  لـه  کـه 

بېلابېلـو  د  او  لـري  پلویـان  تصویـب 

دلایلـو لـه مخـې یـې الحـاق توجیـه 

جـدي  ځینـې  لـوري  بـل  لـه  کـوي، 

اندېښـنې هـم پـه دي اړه شـته چـې 

برخـه  دې  پـه  یـې  مسـوولین  افغـان 

دي. کـړي  زړي  دوه  کـې 

دا تحقیـق دا پـه ډاګـه کـوي چـې د 

پـه  اضرارو  د  ګټـې  کنوانسـیون  دې 

نسـبت د پـام وړ دي او پـه دې اړه د 

راپورتـه  بحـث  د  منـځ  تـر  کارپوهانـو 

اړینـه  مسـاعده شـوې.  زمینـه  کېـدو 

ډېـر  لا  کـې  برخـه  دې  پـه  چـې  ده 

نتایـج  وشي،  څېړنـې  او  تحقیقـات 

پالیـي  او  چارواکـو  مسـوولو  د  یـې 

ورکـړل شي،  پـه لاس  تـه  جوړوونکـو 

تصمیـم  کـې  رڼـا  پـه  هغـوی  د  څـو 

نیوونکـي د مـلي منافعـو پـه پـام کـې 

اقدامـات  اړه لازم  پـه دې  نیولـو سره 

تـر سره کـړي.

 وړاندیزونه:

د چـارو کارپوهـان پـه ځانګـړې توګـه 

د اوبـو منابعـو مدیریـت پـه برخـه کې 

لا  اړه  دې  پـه  خاونـدان  قلـم  د  دې 

ډېـر تحقیقـات او اروزنـې وکـړي، څـو 

د دې مسـئلې هـر اړخ لا ډېر روښـانه 

شي؛

اړه  دې  پـه  شي  کـولای  افغانسـتان 

درلودونکـو  وضعیـت  ورتـه  نـورو  د 

ګټـه  څخـه  تجاربـو  لـه  هېوادونـو 

واخـلي؛

د دې مسـئلې اهمیـت تـه پـه کتـو، 

حکومـت  افغـان  چـې  ده  اړینـه 

ورکـړي؛ لومړیتـوب 

اخیسـتلو  غړیتـوب  کنوانسـیون  د 

د  دې  لپـاره  اخیسـتلو  نـه  یـا  او 

کارپوهانـو تـر منـځ پـه دې اړه پـراخ 

وشي؛ بحثونـه 

د افغانسـتان پـه مـلي سـتراتیژۍ او 

نـورو اړونـدو اسـنادو کـې دې د اوبـو 

اهمیـت لا روښـانه شي؛

دې  اړه  پـه  اوبـو  تیریدونکـو  پولـه  د 

عمـلي  او  ترتیـب  سـتراتیژي  مـلي 

؛ شي

د دې کنوانسـیون غړيتـوب اغیـز دې 

پـه هـره سـیندیزه حـوزه کـې و ارزول 

شي.

پای

افغانستان او د نړیوالو مشترکو سیندیزو حوزو اړوند د ملګرو 
ملتونو د ۱۹۹۷ کال کنوانسیون؛ فرصتونه او اندېښنې

تحقیق: برکت الله آریوبي

۳ مسیر

لومړۍ برخه:

له  پاکستان  کې  کال  ۱۹۴۷م  په  چې  کله 

برېټانوي هند څخه د اسلامي نظریې په اساس 

لومړنی  څخه  هېوادونو  اسلامي  له  شو،  بېل 

هېواد سعودي عربستان و چې پاکستان یې 

په  رسمیت وپیژانده. د دوستانه اړیکو له لرلو 

سره  ته  درلودلو  اړیکو  ستراتیژیکو  د  وروسته 

ته په  ورسیدل، چې ګډو ستراتیژیکو اهدافو 

سیمه او نړۍ کې د رسیدو لپاره سره ډېر نږدې 

ملګري شول، چې د نړۍ په سیاسي سناریو 

کې او هم په دوو اړخیزو اړیکو کې سیاسي، 

اقتصادي، کلتوري، ټولنیزو او مذهبي ګټو په 

لټه کې وو چې د مشترکو اعتقادي، ارزښتي، 

ژبنيو او نورو مشترکاتو لپاره یې په ګډه واحدونه 

رامنځته کړي دي، حتی دومره نږدې اړیکې 

سره پالي چې محرمو استخباراتي اسنادونو، 

سره  کې  کولو  شریک  معلوماتو  او  لاسوندونو 

همدارنګه  لري.  تړونونه  توافق  د  او  تفاهم 

پاچا  سلطنتي  شاهي  عربستان  سعودي  د 

کې  کال  ۱۹۵۴م  په  السعود  عبدالعزیز 

پاکستان ته په لومړي ځل سفر کړی و، چې بیا 

د شاهي کورنۍ مختلفو لوړ رتبه غړو هم ورته 

شاهي  عربستان  سعودي  د  او  کړي  سفرونه 

نظام نورو وروستیو پاچاهانو يې هم پاکستان ته 

په مختلفو وختونو کې سفرونه کړي، چې مهم 

 ۲۰۰۳ په  او   ۱۹۹۸  ،۱۹۹۷ په  یې  سفرونه 

م کال کې د سعودي عربستان پاچا عبدالله 

په ۱۹۹۸م  کله چې  وو.  السعود سفرونه  بن 

کال کې پاکستان د اټومي اسلحې ټېسټ له 

امله له نړیوالو بندیزونو سره مخ شو ، سعودي 

عربستان تقریباً تر دوو بېلیون ډالرو پورې مفت 

تیل ورکړل او هم یې د افغان جهاد ملاتړ لپاره 

د بېلیونو ډالرو مرسته ورکړه او د افغان طالبانو 

په رسمیت پېژندنه او ملاتړ کې هم د پاکستان 

پلوي کوي او هم یې په دې برخه کې هیڅ راز 

همکاري او مرستې نه دي سپمولې. دا چې نن 

ورځ د دواړو هېوادونو په سیاسي او ډیپلوماتیکو 

اړیکو کې ترېنګلتیا راځي، د حیرانتیا وړ خبره 

ده!

بڼې  او د حکومتونو  اقتدار   ، د سیاسي واک 

په دواړو هېوداونو کې توپیر لري چې سعودي 

او په دې  عربستان شاهي نظام څښن دی 

ورستیو کې ډېر واک او اقتدار د ولیعهد دفاع  

دی.  کې  لاس  په  سلمان  بن  محمد  وزیر 

ټولنیز  په دې وروستیو کې سیاسي،  سلمان 

تحرکات او بدلونونه په سعودي عربستان کې 

سعودي  په  یې  مخکې  دې  تر  چې  راوستل 

حکومت کې مخینه نه درلوده او پاکستان بیا 

پوځي  او  ملکي  چې  لري  حکومت  ډوله  دوه 

پوځي  نسبت  په  ملکي  د  دي.  حکومتونه 

هم  او  لري  اقتدار  او  واک  ډېر  یې  حکومت 

سعودي عربستان ته پوځي حکومت د یو ډول 

واحدونو او فکټورونو له امله مهم دی، چې په 

همدې دلیل له ملکي حکومت سره هم نږدې 

پاکستان ملکي حکومت  د  پالي؛ خو  اړیکې 

بیا په ټاکنو کې له بریالي سیاسي ګوند څخه 

په  یې  ګوندونه  لوی  او  مهم  چې  جوړیږي 

نړیوال سیاست کې له ځینو محدودو هېوادونو 

سره نږدې خواخوږي او ملګرتیا پالي چې له 

ګوند  لیک  مسلم  هم  یو  څخه  ګوندونو  دې 

)ن( دی، چې مشري یې نوازشریف کوي او د 

نورو ګوندونو په نسبت ډېر سعودي عربستان 

ته نږدې او مهمې شخصي اړیکې سره پالي. 

ټولنیزو  د سیاستوالو،  هېوادونو کې  دواړو  په 

رسنیو او سیاست پوهانو ازادي محدوده او یا 

د ځینو قوانینو په بنسټ قصدي ډول محدود 

خپلو  ډېره  تر  یې  خلک  عام  چې  ده،  شوې 

کورنیو جنجالونو، فوټبال، کرکټ لوبو او نورو 

علاقې وړ شیانو او مسائلو کې مروف ساتلي؛ 

خو سیاسي کشمکشونه په سعودي عربستان 

ډول  دا  پاکستان کې  په  او  دي  محدود  کې 

کشمکشونه ډېر دي چې د همدې کشمکشونو 

له امله یې پوځي حکومت واک او اقتدار پیدا 

کړی او د عامو خلکو ذهنیت لپاره یې مختلف 

بریالی  تر ډېره حده  په وړلو کې  ډوله پروژې 

هم دی. فلهذا همدا وجه ده چې بیوروکراسي 

پکې نشته. حتی ځینې وخت د نړیوالو لخوا په 

پاکستان باندې په دې مورد هم فشارونه راوړل 

کیږي چې ډیموکراسي او ملکي حکومت پکې 

محدود دی، خو پوځي حکومت په پوره احتیاط 

سره کوښښ کوي چې په عامو خلکو کې د 

پوځ خلاف احساسات کنټرول وساتي او هم د 

پوځ په ضد کرکې مخه ونیي؛ خو کله چې د 

خلکو ګوند )پیپلز پارټي( مشره بېنظیر بوټو د 

۲۰۰۸م کال ټاکنو ته مخکښه کاندیده وه او 

وروسته له ډېر وخت څخه پاکستان ته راغلې 

وه، لومړی یې د پوځي اقتدار پرویز مشرف پر 

ضد اواز پورته کړ او د پوځي حکومت مخالفت 

یې وکړ او حالات هم داسې ښکارېدل چې نور 

عام خلک له پوځي اقتدار او واک څخه ستړي 

شوي دي چې بدلون غوښتونکي وو، چې دغه 

بدلون یوازې په پیپلز )خلکو ګوند( کې موجود 

یوې  د  بوټو  بېنطیر  مشره  ګوند  دې  د  او  وو 

دسیسې له امله منځه یوړل شوه، چې تر اوسه 

پورې د پوځ متقاعد جنرال پرویز مشرف باندې 

د بېنظیر بوټو د مرګ په دسیسه کې دخیل 

او په قصدي ډول همدا ګوند کمزوری  بولي 

هم شو؛ ځکه چې بېنظیرې په رښتیني ډول 

غوښتل چې که واک ته ورسیږي، د پوځ لوبو 

ختمولو ته به نور د پای ټکی ږدي، خو پرې 

نښودل شوه او په دې وروستیو کې د پاکستان 

صدر اعظم نوازشریف هم په پوځي حکومت 

کې لاسوهنو ته رامخکې شو، چې د مختلفو 

دسیسو ښکار او حتی له پاکستان څخه فراري 

شو.

اوس د سعودي عربستان او پاکستان تر منځ 

چې  دي،  شوې  ترینګلې  اړیکې  سیاسي 

مختلف لاملونه لري. د پاکستان پوځي حکومت 

بیرته  اړیکې  دا  چې  دی  کې  هڅه  دې  په 

عادي، دوستانه او پرمختللې کړي. که چیرته 

په اوسنيو حالاتو کې سعودي عربستان ته له 

پاکستان سره نږدې ملګرتیا ارزښت ونه لري، 

خو برعکس پاکستان ته د سعودي عربستان 

ملګرتیا ډېر اهمیت لري؛ ځکه چې پاکستان 

په سختو حالاتو کې خصوصاً اقتصادي ستونزو 

کې راګیر دی. سعودي عربستان له پاکستان 

سره له ۱۹۴۷م کال راهیسې سیاسي، بشري، 

او همکارۍ  پوځي مرستې  اقتصادي، مالي، 

لري او همدارنګه په لویو پروژو، د اوبو بندونو 

او زېربینایي پروژو باندې پانګونې یې د یادولو 

وړ دي، چې دا ډول مرستې تر اوسني عمران 

سعودي  لري.  دوام  پورې  حکومت  خاني 

هدف  ستراتیژیک  هر  پاکستان  د  عربستان 

ته رسیدو کې ملګرتیا کړې ده، چې ښه بېلګه 

یې په افغانستان او کشمیر کې له اسلام پالو 

ګوندونو او ګروپونو څخه غیر مستقیم ملاتړ و او 

هم یې د همدې ګوندونو لپاره مالي او بشري 

مرستو او همکاریو کولو کې رغنده رول لوبولی 

او هم  پاکستان خپل پوځي ځواک د سعودي 

عربستان د ستراتیژیکو اهدافو د ګټو لپاره په 

منځني ختیځ کې استعمال کړی دی او هم 

یې تقریباً )۶۰۰۰( پوځي ځواک  د سعودي 

عربستان په اختیار کې ورکړی، چې د سعودي 

عربستان له ګټو څخه دفاع وکړي. یاد ځواک 

تر اوسه پورې سعودي عربستان کې میشت 

دی چې په دې پوځي ځواک کې د مختلفو 

برخو انحنیران او پیلوټان هم شامل دي څو 

سعودي عربستان ته د خدمت مصدر وګرځي. 

همدارنګه  د ایران او عراق جګړې وخت کې 

هم پاکستان خپل پوځي ځواک د ریاض ساتلو 

ځینې  و.  لیږلی  ته  عربستان  سعودي  لپاره 

وخت پاکستان په نړیوالو سناریو کې  سیاسي 

لپاره مخکې وړې  لوبه د ریاض راضي ساتلو 

ده .

دوام لري...

او وحشت  وېرې  د  بیا  یو ځل  کابل  پلازمېنه 

چې  دې  له  سره  دی.  شوی  بدل  ښار  په 

د  او  له مهمو ښارونو دی  افغانستان  د  کابل 

حکومتي ادارو یا نړیوالو موسساتو او سفارتونو 

د موجودیت له امله باید تر ټولو امن وای، خو 

د نورو لویو ښارونو په پرتله د کابل امنیت ورځ 

تر بلې خرابېدونکی دی. په وروستیو اونیو کې 

تر ټولو ډېره مرګ ژوبله د مقناطیي ماینونو او 

نورو ترهګریزو بریدونو له امله کابل ښاریانو ته 

اوړي. د شنبې ورځ په کابل ښار کې په دریو 

چاودنو پیل شوه، چې په هغه کې مرګ ژوبله 

هم واوښته. د بریدونو مسوولیت کومې ډلې نه 

دی منلی، خو حکومت یې د طالبانو کار بولي. 

د  کې  ښار  کابل  په  کې  وروستیو  دې  په 

مقناطیي ماینونو کارونه ډېره شوې ده چې 

له امله یې ملکي او نظامي تلفات ډېر شوي 

څو  کې  ښار  کابل  په  اونۍ  تېره  همدا  دي. 

ځایه د مقناطیي ماین چاودنه وشوه، چې 

له دې ډلې په یوه کې یې د پوهنتون استاد، 

امین  عبدالباقي  فعال  د سولې  او  څېړونکی 

کابل  د  پرون  دېخوا  را  هغې  له  شو.  ووژل 

ښاریانو ورځ هم په چاودنو پيل شوه. د کابل 

ښار په بېلو سیمو کې درې پر له پسې چاودنې 

وشوې. له دې ورهاخوا تر ټولو بده یې لا دا چې 

د خپلواکۍ ورځې د نمانځې پر مهال پر کابل 

ښار څو راکیټي بریدونه شول چې ویل کېږي 

یو یې ان په ارګ کې د تشریفاتو ریاست اړوند 

سیمه کې لګېدلی دی. 

کې  ښار  کابل  په  امله  له  چاودنو  پرونیو  د 

یو کس وژل شوی او څلور نور ټپیان دي. د 

امنیتي چارواکو په وینا، دا چاودنې د کابل ښار 

په اوومه، پنځلسمه او پنځمه امنیتي حوزو کې 

شوې دي. لومړۍ چاودنه سهار مهال ۶:۳۰ 

دقیقې د اوومې امنیتي حوزې اړوند چهلستون 

سیمه کې پر یو کرولا موټر شوې ده. د کابل د 

امنیه قوماندانۍ ویاند فردوس فرامرز وايي، په 

دغه چاودنه کې یو تن وژل شوی او د یو ملکي 

وګړي په ګډون دوه تنه نور ټپیان دي. دویمه 

چاودنه هم سهار ۷:۲۰ دقیقې د پنځلسمې 

په  لارې  څلور  شهید  د  اړوند  حوزې  امنیتي 

سیمه کې پر یو رینجر ډوله موټر شوې ده. د 

فردوس فرامرز په وینا، په دغه چاودنه کې دوه 

تنه ټپیان شوي دي. د کابل د امنیه قوماندانۍ 

ویاند همدارنګه وايي، چې نن سهار د کابل 

امنیتي حوزه کې هم چاودنه  ښار په پنځمه 

شوې، خو وايي مرګ ژوبله نه لري. 

بلخوا د کورنیو چارو وزارت ویاند بیا وایي چې 

وسله وال طالبانو د رواني فشار د راوستلو او 

وېرې خپرولو لپاره په دغه ډول بریدونو لاس 

طارق  ویاند  وزارت  دغه  د  دی.  کړی  پورې 

د  دوی  چې  وویل  ته  ورځپاڼې  مسیر  آرین 

امنیتي ځواکونو او کشفي ارګانونو په مرسته 

هڅه کوي، چې د دغو بریدونو مخه ونیي، 

خو طالبان د رواني فشار د راوستلو په موخه 

له دې تاکتیک استفاده کوي. آرین وايي: ))په 

وروستیو اونیو کې طالبانو د مقناطیي ماینونو 

د چاودنې په واسطه د رواني فشار څپه راوستې 

ده او موږ هڅه کوو د دوی مخه ونیسو او په دې 

اړه پلټڼې پیل شوې دي((.

آرین دغه راز وايي چې په تېره یوه میاشت کې 

د کورنیو چارو وزارت منسوبینو ۳۲ مقناطیي 

ماینونه کشف کړي او په خبره یې، په دې اړه 

یوولس کسه نیول شوي هم دي. هغه زیاتوي: 

))موږ په تېره یوه میاشت کې ۳۲ مقناطیي 

ماینونه کشف کړي دي، همدا راز په دې تور 

مو ۱۱ کسه نیولي هم دي، هڅه کوو د دغو 

شبکو نور غړي او همکاران هم ونیسو((.

یوازې مقناطیي ماینونه نه دي چې د کابل 

ښاریانو ژوند یې تریخ کړی دی. وسله والې 

دي  څه  هغه  نور  جرمونه  جنايي  او  غلاوې 

خونده  بې  ژوند  یې  کې  ښار  کابل  په  چې 

پر ټولنیزو رسنیو  کړی دی. د کابل ښاریانو 

د )کابل امن نه دی( په نوم مبارزه پيل کړې 

ده او دوی له حکومتي چارواکو شکایت کوي 

چې د دغه ښار د امنیت په تامین کې پاتې 

راغلي دي. سره له دې چې ولسمشر په کابل 

او له  تامین ډاډ ورکړی دی  امنیت د  کې د 

لیدنه کوي؛ خو کابل ښاریان  امنیتي حوزو 

په  امنیت  د  چارواکي  حکومتي  چې  وایي 

تامین کې پاتې راغلي دي او کابل ښار د نا 

امنیو پر مرکز بدل شوی دی. د کابل ښار په 

شاوخوا سیمو لکه شکردره، ارغندۍ، پغمان 

پيل  فعالیتونه  والو  وسله  کې  سیمو  نورو  او 

کړي دي او وخت ناوخت پر امنیتي ځواکونو 

بریدونه کوي. سره له دې هم حکومت ځان 

بریالی بولي او په خبره یې، د ګڼو پېښو په 

خنثی کولو بریالی شوی دی. 

 کم کاره مسوولین او د خلکو اندېښنې؛
غلاوو او چاودنو پلازمېنه کابل د وېرې او وحشت په ښار بدل کړی 

د سعودي عربستان- پاکستان 
اړیکو ترینګلتیا

په  لاهم  ویروس  کرونا  چې  حال  داسې  په 

نړۍ کې په چټکۍ سره د پراختیا په حال 

کې دی، د روغتیا نړیوال سازمان ویلي چې 

کنټرول  پورې  کلونو  دوو  تر  ښایي  وبا  دغه 

شي.

د تازه شمېرو له مخې، په نړۍ کې د دغه 

او ۱۴۹  میلیونو  پېښې ۲۳  مثبتې  ویروس 

زرو او ۵۴۰ ته رسېدلي دي. دغه راز د یاد 

ویروس له کبله تر دې دمه ۸۰۳ زره او ۸۰۳ 

تنه مړه شوي او نږدې ۱۶ میلیونه ترې بېرته 

رغېدلي دي. 

متحده  امریکا  د  اساس  پر  شمېرو  دغو  د 

او  قربانیانو  ډېرو  د  کرونا  د  لاهم  ایالتونه 

مثبتو پېښو له کبله د نړۍ تر ټول مخکښ 

هېواد دی. په دغه هېواد کې د یاد ویروس 

 ۹۸۳ او  زره   ۷۹۸ او  میلیونه  پنځه  ټولې 

مثبتې پېښې ثبت شوي او ۱۷۹ زره او ۲۴۰ 

امریکایان ترې مړه شوي دي.

او  میلیونه  د دری  برازیل  وروسته  امریکا  تر 

536زره او 488 مثبتو پېښو له اړخه د نړۍ 

دویم، هند د دوه میلیونه او 979 زره او 562 

درېیم،  نړۍ  د  سره  درلودو  په  پېښو  مثبتو 

له  پېښو  مثبتو  او 897  زره  د 951  روسیه 

او  افریقا د ۶۰۳ زره  او جنوبي  اړخه څلورم 

۳۳۸ مثبتو پېښو په درلودو سره د نړۍ پنځم 

مخکښ هېواد دی چې د یاد ویروس ډېرې 

پېښې پکې ثبت شوې دي. 

دغه راز پېرو، مکسیکو، کولمبیا، هسپانیا او 

چیلي په ترتیب سره شپږم، اووم، اتم، نهم او 

وبا له  لسم هغه هېوادونه دي چې د کرونا 

کبله ډېر ځپل شوي دي.

کرونا  د  کې  امریکا  په  کې  وخت  ورته  په 

مثبتې پېښې په کمېدو دي، خو په اروپا کې 

بیا دغه لړۍ په چټکۍ یره د ودې او پراختیا 

په حال کې ده. جرمني، فرانسه، هسپانیه 

او ایټالیا له هغو هېوادونو څخه دي چې له 

ټولو  تر  ناروغۍ  د دې  یې  راهیسې  پسرلې 

لوړې شمېرې درلودې.

په همدې حال کې د اروپا په ډېره برخه کې 

لګول  لپاره  مخنیوي  د  خورېدو  د  کرونا  د 

شوي محدودیتونه بېرته لرې شوي دي.

روغتیایي متخصصین د کووېډ ۱۹ ناروغۍ 

د  کې  اوړي  په  ډېره  تر  ډېروالی  شمېر  د 

او  بولي  ډېروالی  د سفرونو  ترمنځ  هېوادونو 

همدې مسئلې وېره رامنځته کړې چې ښایي 

په مني کې دا ویروس یو وار بیا ډېر شي.

بیا  د  ویروس  د  چې  ویلي  مشرانو  اروپایې 

ډېرېدو په صورت کې به هغسې محدودیتونه 

زیان  یې  ته  اقتصادونو  چې  لګوي  ونه 

به  پرځای  دې  د  چې  وایي  دوی  ورسېږي. 

ته سفرونه محدود کړي چې دا  هغو سیمو 

ویروس پکې ډېر دی.

د کرونا چټکه پراختیا او خبرداری؛
د روغتیا نړیوال سازمان: کرونا ویروس ښایي تر دوو کلونو پورې کنټرول شي

لیکنه:  فریدالله ځاځی

کـړو  زده  لـوړو  د  اسـلامي  الغیـاث 

رسـمي  خپلـې  موسسـې  خصـوصي 

لـوړو زده  پـه ۱۳۹۰ کال کـې د  چـارې 

کـړو وزارت پـه منظـورۍ د دوو پوهنځیـو 

سره  درلودلـو  پـه  حقوقـو(  او  )شرعیـات 

دي.  کـړې  پیـل  کـې  ولایـت  هـرات  پـه 

د لـوړو زده کـړو د دې موسسـې علمـي 

وایـي،  فرامـل  محمـد  خـان  مرسـتیال 

لـري.  پوهنځـي  دوه  همـدا  هـم  اوس 

دوه  یـې  پوهنځـی  حقوقـو  وایـي،  دی 

ډېپارټمنټونـه )قضـا او څارنـوالي او اداره 

او ډیپلومـاسي( او شرعیاتـو پوهنځـی یې 

هـم دوه ډېپارټمنټونه )اسـلامي تعلیمات 

او فقـه او قانـون( لـري، چـې لـه هماغـه 

لومـړي سره بیـا تر اوسـه پـورې محصلین 

بوخـت دي. کـړو  زده  پـر  پکـې 

کـړو  زده  لـوړو  د  اسـلامي  الغیـاث  پـه 

پـه   ۱۴۰۰ د  اوسـمهال  کـې  موسسـه 

شـاوخوا کـې محصلیـن لـوړې زده کـړې 

کـوي، چـې تر څلوېښـت سـلنه ډېرې یې 

نجونـې دي. دی وایـي، دا چـې د هـرات 

خلـک فرهنګـي او دینـي مسـایلو تـه ډېر 

او  ښـځینه  د  دوی  نـو  ورکـوي،  ارزښـت 

بېـل  لپـاره د زده کـړو  نارینـه محصلینـو 

همـدې  چـې  کـړي،  برابـر  ځایونـه  بېـل 

ټکـي تـه پـه کتو یـې د ښـځینه محصلینو 

تلـه  پـر  پـه  پوهنتونونـو  نـورو  د  شـمېر 

محصلینـې  ښـځینه  ډېـری  او  دی  ډېـر 

زړه ښـه کـوي چـې پـه الغیـاث اسـلامي 

د لـوړو زده کـړو موسسـه کـې نوملیکنـه 

وکـړي. ښـاغلی خـان محمد وایـي، دوی 

پـه کلنـي ډول د شـپږ سـوه پـه شـاوخوا 

کـې محصلیـن د لېسـانس پـه کچـه فارغ 

موخـه  پـه  خدمـت  د  یـې  تـه  ټولنـې  او 

کـوي. وړانـدې 

کـړو  زده  لـوړو  د  اسـلامي  الغیـاث  د 

چـې  وایـي،  مرسـتیال  علمـي  موسسـې 

کال  هـر  جـذب  یـې  ډول  کلنـي  پـه 

کلونـه  داسـې  وایـي،  دی  کـوي.  توپیـر 

تـر ۱۲۰۰ پـورې  هـم راغـلي چـې دوی 

دغـه  خـو  دي،  کـړي  جـذب  محصلیـن 

څـه تـر ډېـره پـه هېـواد کـې پـه امنیتـي 

تـړلي وي.  پـورې  اقتصـادي وضعیـت  او 

سـوه  شـپږ  د  یـې  کال  تېـر  وایـي،  دی 

نـوي محصلیـن جـذب  پـه شـاوخوا کـې 

کـړي وو. د لـوړو زده کـړو دغـه موسسـه 

کچـه  لـوړه  ډېـره  پـه  لپـاره  محصلینـو  د 

خـان  د  چـې  داسـې  ورکـوي،  تخفیـف 

محمـد پـه خـبره تر اوسـه پورې بـه په بل 

کچـه  دې  پـه  کـې  پوهنتـون  خصـوصي 

تخفیـف نـه وي ورکړل شـوی. هغه وایي، 

ان شـپږ زره افغانـۍ یـې هم په سمیسـټر 

د  دي.  اخیسـتې  محصلینـو  لـه  کـې 

خـان محمـد پـه خـبره، دوی د بـې وزله، 

شـهیدانو او معلولینـو د ورثـه وو لپـاره هـم 

ځانګـړی تخفیـف لري. دی وایـي، په هر 

دوی  لـه  محصلیـن  ډېـر  کـې  سمیسـټر 

وړیـا ډول زده کـړې کـوي.  پـه  سره 

خپلـو  د  موسسـې  دې  کـړو  زده  لـوړو  د 

مجهـز  یـو  لپـاره  اسـتادانو  او  محصلینـو 

زره  لـس  د  چـې  کـړی،  برابـر  کتابتـون 

یـې  کتابونـه  بېلابېـل  کـې  شـاوخوا  پـه 

پـر ځـای کـړي دي. د دې  پکـې ځـای 

موسسـې د علمـي چـارو مرسـتیال وایي، 

نـور  او  تخصـوصي  اړونـد  پوهنځيـو  د 

بېلابېـل کتابونـه، لکـه: دینـي، سـیاسي، 

نـور  او  فرهنګـي  تاریخـي،  اقتصـادي، 

اړتیـا  د  اسـتادانو  او  محصلینـو  د  یـې 

پـوره کولـو لپـاره پـه کتابتـون کـې ځـای 

پـر ځـای کـړي دي. نومـوړی وایـي چـې 

شي  کـولای  یـې  اسـتادان  او  محصلیـن 

وخـت ناوخت لـه دې کتابتـون څخه ګټه 

واخـلي، مطالعـه یـې کـړي او د څېړنیـزو 

دی  واخـلي.  ګټـه  تـرې  لپـاره  مسـایلو 

هـرات  د  او  اسـتادان  محصلیـن،  وایـي، 

او  محصلیـن  پوهنتونونـو  نـورو  د  ولایـت 

نـور کسـان چـې لـه مطالعـې سره مینـه 

کتابتـون  لـه  دوی  د  شي  کـولای  لـري، 

او  یـوسي  کتابونـه  ډول  امانـت  پـه  څـه 

لـه مطالعـې وروسـته یـې بېرتـه دوی تـه 

کمپیوټـر  وایـي،  محمـد  خـان  وسـپاري. 

کـولای  محصلیـن  چـې  لـري  هـم  لـب 

شي د کمپیوټـر د زده کـړې تـر څنـګ له 

واخـلي.  ګټـه  هـم  انټرنېـټ څخـه 

کـړو  زده  لـوړو  د  اسـلامي  الغیـاث  پـه 

د  چـارې  تدریـس  د  کـې  موسسـه 

اسـتادانو  لرونکـو  تجربـه  او  متخصصـو 

لخـوا مـخ تـه وړل کېـږي. ښـاغلی خـان 

یـې  ډېپارټمنـټ  هـر  چـې  وایـي  محمـد 

پنځلـس تـر شـل پـورې اسـتادان لـري، 

چـې څلوېښـت سـلنه یـې تـر دوکتـورا او 

پاتـې نـور یـې بیـا د ماسـټرۍ تـر کچـې 

پـورې لـوړې زده کـړې لـري. دی وایـي، 

یـې  اسـتادان  کـې  شـاوخوا  پـه  شـلو  د 

او  بهـر کـې د دکتـورا  او  ننـه  پـه کـور د 

ماسـټرۍ پـر اخیسـتو بوخـت دي، چـې 

شـوي  اسـتول  لخـوا  دوی  د  یـې  ډېـری 

دي. نومـوړی وایـي، هڅه یـې دا ده چې 

ټـول اسـتادان یـې د ماسـټرۍ تـر کچـې 

لـوړو  او د  پـورې لـوړې زده کـړې ولـري 

زده کـړو وزارت معیارونـه چـې ورتـه ټاکل 

کـړي. پـوره  دي،  شـوي 

د  کـور  پـه  وایـي،  محمـد  خـان  ښـاغلی 

ننـه لـه ټولـو پوهنتونونو سره ښـې اړیکې 

ولایـت  هـرات  پـه  زیاتـوي،  هغـه  لـري. 

کـې د خصـوصي پوهنتونونـو د اتحادیـې 

ناوخـت  وخـت  چـې  لـري،  غړیتـوب 

اتحادیـې  دې  د  پوهنتونونـه  خصـوصي 

تجربـې  او  سـتونزې  خپلـې  لارې  لـه 

شریکـوي او ځینـې وخت پـه انلاین ډول 

دې  د  کـوي.  خـبرې  مسـایلو  ځینـو  پـر 

تـر څنـګ د ایـران، پاکسـتان او هنـد لـه 

ځینـو پوهنتونونـو سره کـه څـه هم چې د 

علمـي اړیکـو کومـه هوکـړه نـه لـري، خـو 

نیکـې اړیکـې ور سره لـري او لـه تجربـو 

یـې ګټـه اخـلي.

اداره  موسسـې  دې  د  کـړو  زده  لـوړو  د 

دې  لـه  چـې  محصلیـن  کـوم  وایـي، 

خپـل  د  فارغېـږي،  څخـه  موسسـې 

تحصـلي  درلودونکـي  فارمـټ  ځانګـړي 

د  وروسـته  بیـا  چـې  ورکـوي،  سـندونه 

او  تاییدېـږي  لـوړو زده کـړو وزارت لخـوا 

محصلیـن کـولای شي پـه دې تحصیـلي 

سـندونو بانـدې د هېـواد پـه د ننـه او لـه 

هېـواده بهـر ور بانـدې نـورې لـوړې زده 

کـړې وکـړي او یـا هـم د دنـدې پـه پیـدا 

تـرې ګټـه واخـلي، خـو هغـه  کولـو کـې 

ډيپلومونـه چـې د هېـواد د لـوړو زده کـړو 

وزارت لخـوا محصلینـو تـه ور کول کېږي، 

تـر اوسـه پـورې د دوی موسسـې تـه نـه 

شـوي. ورکـړل  دي 

حقوقـي  لـب،  کمپیوټـر  کتابتـون، 

کلینیـک او د ظرفیـت لوړولـو ورکشـاپونه 

کـړو  زده  لـوړو  د  اسـلامي  الغیـاث  د 

دې  د  دي.  څخـه  امکاناتـو  لـه  مسسـې 

تـر څنـګ د دې موسسـې اداره د هـرات 

ولایـت لـه محاکمـو سره ځینـې هوکـړې 

لـري، څـو د حقوقـو پوهنځـي محصلیـن 

د  ولېـږي.  ور  لپـاره  کـړو  زده  عمـلي  د 

نګیـن  د  موسسـه  دغـه  کـړو  زده  لـوړو 

الغیـاث پـه نـوم ټلوېزیـون هم لـري، چې 

د محصلینـو او اسـتادانو لپـاره بېلابېلـې 

دینـې، فرهنګـي، حقوقـي، اقتصـادي او 

محصلیـن  چـې  لـري  خپرونـې  سـپورټي 

او اسـتادان پکـې پـه عمـلي ډول برخـه 

اخـلي.

د نویـو پوهنځیـو ایجـادول، لـه موسسـې 

څخـه پوهنتـون تـه ارتقـاع کـول، د یـوه 

لـوی څېړنیـز مرکـز جـوړول، لـه هېـواده 

بهـر د محصلینـو او اسـتادانو لپاره د نورو 

لـوړو زده کـړو زمینـه برابـرول، د انلایـن 

زده کـړو زمینـه برابـرول او د هـرات ښـار 

پـه زړه کـې د پوهنتـون لپـاره یـوه لویـه 

برخـو  بېلابېلـو  د  چـې  جـوړول  ودانـۍ 

څیړنیـز مرکزونـه بـه پکـې فعالیـت کوي، 

کـړو  زده  لـوړو  د  اسـلامي  الغیـاث  د 

موسسـې د ادارې راتلونکـي پلانونه دي.

کـړو  زده  لـوړو  د  اسـلامي  الغیـاث  د 

وزارت  کـړو  زده  لـوړو  لـه  اداره  موسسـې 

خصـوصي  لـه  چـې  غـواړي،  څخـه 

توګـه  اړخیـزه  هـر  پـه  سره  پوهنتونونـو 

مرسـته وکـړي او د هېـواد ټولـو دولتـي او 

خصـوصي پوهنتونونـو تـه پـه یـوه سـترګه 

وګـوري. ښـاغلی خـان محمد وایـي، لوړو 

زده کـړو وزارت د خصـوصي پوهنتونونـو 

وضـع  قوانیـن  داسـې  کلـه  ډېـر  لپـاره 

برخـه  پـه  کـړو  زده  لـوړو  د  چـې  کـوي، 

کـې لـه پانګونـې د خلکـو زړه ور تـوروي. 

پوهنتونونـه  خصـوصي  کـه  وایـي،  دی 

وزارت  کـړو  زده  لـوړو  د  افغانسـتان  د 

نـو بیـا  پـه چـوکاټ کـې فعالیـت کـوي، 

دې پـه هـر اړخیـزه توګـه ور سره مرسـته 

خپلـو  پـر  پوهنتونونـه  دغـه  څـو  وکـړي، 

پښـو ودرېـږي. نومـوړی وایـي، پـه ځینـو 

مـواردو کـې لـوړو زده کـړو وزارت د دې 

پوهنتونونـو  خصـوصي  د  چـې  ځـای  پـر 

او  ملاتـړ وکـړي، سـتونزې ورتـه جـوړوي 

ورتـه دومـره سـختوي چـې د  یـا کارونـه 

پرمختـګ مخـه یـې نیـي. خـان محمـد 

وایـي، کـه د لـوړو زده کـړو یـوه موسسـه 

هـم  پـوره  معیارونـه  ټـول  پوهنتـون  د 

کـړي، نـو اداره اړه ده چـې ۳۰ میلیونـه 

او  بانـک کـې تحویـل کـړي  پـه  افغانـۍ 

بیـا وروسـته لـوړو زده کـړو وزارت اجـازه 

ورکـوي چـې له موسسـې څخـه پوهنتون 

تـه ارتقـاع وکـړي. دوی لـه لـوړو زده کـړو 

خصـوصي  چـې  غـواړي  څخـه  وزارت 

پوهنتونونـو تـه هـم د دولتـي پوهنتونونـو 

پـه سـترګه وګـوري او داسـې شرایـط ورته 

وضـع کړي، چـې وکـړای شي پوهنتونونه 

پرمختـګ وکـړي، پـه ښـه ډول د هېـواد 

بچیـان وروزي او ټولنـې ته یـې د خدمت 

پـه موخـه وړانـدې کـړي.

الغیاث اسلامي د لوړو زده کړو خصوصي موسسه
حمیدالله حمیدي

  
د کـتـــاب خبــرې

 د تولیداتو د لګښت په کمولو او د معیاري ارزانه موټرونو په جوړولو فورډ په نړۍ کې د 

موټرونو تر ټولو لوی تولیدونکی شو. یوازې یې موټرونه ارزانه نه وو، بلکې و کارګرو ته یې 

تر ټولو لوړه تنخوا ورکوله، کارګرو ته یې له شرکت څخه اضافي ګټې ورکولې او هر کال 

یې د دویم ځل لپاره دېرش میلیونه ډالره بیا پر هغوی وېشل. دېرش میلیونو ډالرو د تېرې 

پېړۍ په لومړیو کې تر اوس وخته خورا ډېر ارزښت درلود. 

د فورډ موخه »د موټرونو ډیموکراټیک کول« وه او د دې موخې په ترلاسه کولو ډېر بریالی 

او شتمن شو. 

شبکه یي بازارموندنه د تجارت انقلابي او اوښتې بڼه ده. په تاریخ کې د لومړي ځل لپاره 

ټولو خلکو ته دا موقع برابره شوې چې په شتمنۍ کې ونډه واخلي. په هغې شتمنۍ کې 

چې تر اوسه د ځینو محدودو او بختورو خلکو په لاسو کې وه. 

پر دې تجارت انتقاد کوونکي او ګوته نیوونکي هم شته. د هر تجارت په څېر په دې تجارت 

کې هم ځینې نامناسب او ناوړه خلک شته چې غواړي زر او په اسانۍ پیسې وګټي. خو 

د ماهیت او طرحې له مخې شبکه یي بازارموندنه خورا عادلانه او ډیموکراتیک نظام دی 

او له ټولنیز پلوه د شتمنۍ جوړولو مسئولانه نظام دی.

انتقاد کوونکي که هرڅه درته ووایي؛ خو شبکه یي بازارموندنه د وږو او تمه کوونکو خلکو 

لپاره نه ده. اصلاً که غواړئ په شبکه یي بازارموندنه کې شتمن شئ، نو د شتمنېدو 

یوازینۍ لاره مو له نورو سره په شتمنېدو کې مرسته کول دي. د جوړښت له مخې شبکه 

یي بازارموندنه د هغو خلکو لپاره غوره تجارت دی چې غواړي له نورو سره مرسته وکړي، 

کټ مټ لکه د توماس اډیسن او هنري فورډ انقلابي جوړښت. هغوی په خپل تجارت کې 

له نورو خلکو سره مرسته کوله. 

زه تمه بده نه ګڼم. لږه تمه او ځان خوښونه تل ښه وي. خو کله چې ځاني ګټه تر اندازې 

واوړي او خلک یې د نورو خلکو د له منځه وړلو په بیه خپلول غواړي، نو بیا بیخي بده ده. 

زما په اند ځینې خلک بیا ذاتاً سخاوتمن دي. او زموږ لاسته را وړنې او رضایت مرسته را 

سره کوي چې د نورو خلکو د را پرځولو پر ځای له هغوی سره مرسته وکړو. 

ځاني  د  شوی.  ورکول  ارزښت  ته  احساس  سخاوت  د  کې  بازارموندنه  یي  شبکه  په 

پرمختګ، د شتمنی پیدا کولو او د اقتصادي ازادۍ د پنځولو یوازینۍ لاره د تجارت له 

ملګرو سره بریالۍ مرسته ده.

په سپکېدو، وږیتوب او تمه شتمنېدای شې. په سخاوت او بښې هم شتمنېدای شې. په 

دغو دوو لارو کې چې کومه لاره انتخابوې، ستا له داخلي ارزښتونو سره به خورا ډېره ورته 

وي. یانې ته چې په باطن کې څه ډول یې، هغسې لاره به انتخاب کړې. 

د سولې لپاره اقتصادي بنسټ

ما د ویتنام پر ځنګلونو الوتکې ګرځولې دي. دا چې جنګ څه شی دی، زه یې ښه تجربه 

لرم. په دې هم پوهېږم چې د جنګ یو لوی لامل بې عدالتي ده. څومره چې د شتمن 

او نېستمن ترمنځ فاصله زیاته وي، هومره به د سولې امکانات کم وي. موږ کولای شو د 

سولې لپاره لاریونونه وکړو، ویناوې وکړو، د سولې په اړه د مطالعې لپاره کمېټې جوړې 

کړو او سولې ته پرمختګ ور کړو؛ خو سوله په دې نه راځي. سوله میلیونونو انسانانو ته د 

اقتصادي فرصتونو په برابرولو را تلای شي. 

 میلیونونو انسانانو ته اقتصادي فرصتونه که هر څومره لویه موخه هم وي، د شبکه یي 

بازارموندنې په مرسته دا کار هرو مرو کېدای شي. 

اوس د شبکه یي بازارموندنې زیات شرکتونه د اقتصادي فرصتونو په برابرولو په ټوله نړۍ 

کې سوله خپروي. د شبکه یي بازارموندنې شرکتونه یوازې په لویو پلازمېنو کې پرمختګ 

نه دی کړی، بلکې زیاتره یې په هغو هېوادونو کې دي چې د پرمختګ په حال کې دي 

او د میلیونونو خلکو د اقتصادي هیلو د پوره کولو لپاره په بېوزلو هېوادونو کې پرانیستل 

شوې دي. له بله اړخه، پخوانیو کمپنیو یوازې په هغو ځایونو کې کار کاوه چې شتمن 

خلک به اوسېدل.  

هغه وخت را رسېدلی چې د ټولې نړۍ خلک یو ډول پرمختګ وکړي او یو ډول او شتمن 

شي. دا هغه وخت نه دی چې خلکو به سخت کار کاوه، شتمن به یې نور هم شتمن کاوه 

او خپله به نېستمن پاتې کېدل. 

اوس هغه وخت دی چې باید ته هم له دې فرصته ګټه واخلې. 

 یوويشتمې پېړۍ ته ښه راغلاست!

پـــای

دیوویشتمېپېړۍتجارت

لیکوال: رابرټ کیوساکي

ژباړن: علي الله متوکل

درېیمهبرخه
ستاسـوراتلونکیاوسپیلېږي!

یوویشتمڅپرکی



د چین د بهرنیو چارو وزیر وانګ یي ویلي 

چې سیمه ییز هېوادونه او نړیواله ټولنه 

دې د افغان سولې په پروسه کې رښتینې 

همکاري وکړي. 

نوموړي د چين په های نان ولايت کې 

له خپل پاکستاني سيال سره له خبرو 

الافغاني  بين  د  ته  خبريالانو  وروسته 

ماده ييز  پنځه  چين  د  اړه  په  مذاکراتو 

وړانديز کړی دی چې په خبره یې، د دغه 

وړاندیز په پلي کېدو یاد هېواد دایمې 

او ټیکاو ته رسېدلی شي.  سولې 

کې  ماده  لومړۍ  په  وړاندیز  دغه  د 

راغلي چې بين الافغاني مذاکرات دې 

حل  سياسي  پر  مسئلې  افغانستان  د 

ټينګار وکړي، د افغانستان مسئلې د حل 

یوازینۍ لار ډيالوګ او خبرې اترې دي، 

د يادو مذاکراتو مختلفې خواوې يو له بل 

سره وروڼه دي چې بايد له زماني بهير 

او د خلکو له هيلې سره سم خپلمنځي 

توپيرونه او ستونزې لرې کړي او رښتينی 

په  سرچینې  د  وکړي.  دې  جوړه  روغه 

خبره، چين هيله لري چې د افغانستان 

بېلابېلې سياسي ډلې پر دغو مذاکراتو 

ټينګ باور ولري، خپل صبر دې وساتي، 

خپل صميميت دې وښيي او د برياليتوب 

ټينګ هوډ دې ولري.

د یاد وړاندیز په دویمه ماده کې راغلي، 

چې بين الافغاني مذاکرات دې د افغانانو 

تر مشرۍ لاندې وشي، د افغانستان د 

افغانانو  د  تړاو  په  برخليک  راتلونکي 

له خوا پرېکړه کېږي، نو د افغانانو له خوا 

توګه  جدي  په  دې  اصول  لارښوونې  د 

وساتل شي. هېڅوک دې په افغانستان 

د  او  نه کوي  کې جيوپوليټيک سيالي 

افغانستان په مسئله کې دې خپلې ګټې 

نه لټوي.

زیاتوي،  ماده  درېیمه  وړاندیز  د  دغه 

پر  دې  کې  مذاکراتو  الافغاني  بين  په 

وشي،  ټينګار  باندې  ټول شموليت 

مختلفې خواوې بايد په ګډو هڅو سره 

داسې يو سياسي چوکاټ جوړ کړي چې 

د هېواد بېلابېل سياسي ګوندونه، قومونه 

او مذهبي ډلې پکې په مساوي توګه برخه 

واخلي او له دې لارې دې واکونه شريک 

کړي.

د دغه وړاندیز په څلورمه ماده کې راغلي، 

د افغانستان د مسئلې د دايمي حل لپاره 

دې يوه لار پيدا شي، پر جګړې سربېره 

افغانستان د بېوزلۍ، کډوالو او نشه يي 

توکو په شمول له يو لړ ستونزو سره مخ 

دی چې د مذاکراتو مختلفې خواوې بايد 

خپله هوښياري وښيي او له دغو ستونزو 

سره دې ګډه مقابله وکړي. 

دغه راز په وروستۍ ماده کې راغلي، چې 

سیمه ییز هېوادونه او نړيواله ټولنه دې د 

افغانستان مسئلې په اړه خپله مسوولیت 

سيمې  د  او  ټولنه  نړيواله  کړي،  ادا 

او برابرۍ سره  هېوادونه بايد په عدالت 

د سولې بهير پرمخ بوزي او د افغانستان 

سولې بهير ته دې ستونزې او خنډونه نه 

جوړوي، بهرني ځواکونه بايد په مسوولانه 

او منظمه توګه له دغه هېواد څخه ووځي.

له  معلوماتو  د  سازمان  نړیوال  روغتیا  د 

اته  نږدې  هرکال  کې  نړۍ  په  مخې، 

میلیونه کسان د تنباکو د کارولو له امله 

مري. 

د دغو مړینو عمده دلیلونه د زړه ناروغۍ، 

مغزي سکتې، د سږو سرطان او نور ډول 

ډول سرطاني ناروغۍ بلل شوې.

دغه سازمان وايي چې د اته میلیونه وژل 

شوو کسانو له ډلې یو میلیون هغه کسان 

دي چې خپله سګرېټ نه څکوي، خو د 

سګرېټ د لوګي د تنفس له امله مري. 

د ملګرو ملتونو د سازمان په خبره، دغه 

توکي لا تر اوسه هم په نړۍ کې د وژونکو 

ناروغیو عمده لامل دي. د روغتیا نړیوال 

سازمان د تازه خپاره شوي راپور له مخې، 

په نړۍ کې هر کال درې میلیونه کسان 

د دغو توکو د استعمال له امله له خپل 

مړینې  د  چې  مري  وړاندې  عمر  ټاکلي 

لامل یې ډېری د زړه ناروغۍ دي. څېړنې 

ښيي چې د سګرېټو څکول د زړه ناروغۍ 

درې برابره زیاتوي چې له دې امله تنباکو 

روغتیا  توکي  نشه يي  لرونکي  دود  نور  او 

ته پر زیان سربېره، چاپېریال ته هم زیان 

رسوي.  تنباکو په نړۍ کې په هرو شپږو 

حملې  زړه  د  او  وژني  نفر  یو  کې  ثانیو 

زیاتوي.

د انسان پر غړو د سګرېټو شپږ منفي 

اغېزې

۱ـ د مرکزي اعصابو سیسټم 

د  مواد  موجود  ډول  یو  کې  تنباکو  په 

د  نیکوټین  یادېږي.  نامه  په  نیکوټين 

اخلاقو او چلند د بدلون لامل کېږي. بدن 

ته له داخلېدو سره سم څو ثانیې وروسته 

د  کې  انسان  په  او  رسوي  ته  مغز  ځان 

انرژۍ د تولید لامل کېږي. خو کله چې 

انسان  له منځه ځي،  اغېز  موادو  د دغو 

او  بې خوبۍ  افسرده ګۍ،  سستۍ،  د  ته 

چې  کېږي،  پیدا  احساس  سردردۍ  د 

کېږي.  رامنځته  اړتیا  مرف  ډېر  لا  د 

همدارنګه پر نیکوټینو انسان  په داسې 

ډول روږدی کېږي چې پرېښودل یې ډېر 

دی. کار  سخت 

۲ـ تنفسي سیسټم

کله چې دود بدن ته ننوزي، له ځان سره 

بېلابېل داسې مواد لېږدوي چې سږو ته 

تاوان لري. 

له  پارانشیمونه  آمفیزم: دغه مواد د سږو 

وړي. منځه 

مزمن برانشیټ: دا د سږو دایمي التهاب 

پر  سیسټم  تنفي  د  سږو  د  چې  دی 

کوي.  اغېز  برخه  داخلي 

۳ـ د زړه او رګونو سیسټم

ټول  پر  رګونو  او  زړه  د  څکول  سګرېټ 

رګونو  د  نیکوټین  کوي.  اغېز  سیسټم 

د  چې  کېږي  لامل  تنګېدو  یا  بندېدو  د 

رګونو  د  او همدارنګه  لوړوي  فشار  وینې 

دغه بندېدل د وینې د پرنډ یا لخته کېدو 

او  پایله کې د مغز  په  لامل کېږي، چې 

زړه د سکتې لامل هم کېدای شي او د 

سږو د رګونو د پړسېدو یا بندېدو لامل هم 

کېږي.

۴ـ جلدي سیسټم

پوستي  یا  جلدي  د  څکول  سګرېټ  د 

بدلونو لامل کېږي. په تنباکو کې موجود 

مواد د پوست او جلد د جوړښت د بدلون 

رامنځته  سرطان  جلدي  د  کېږي.  لامل 

سپینېدل  او  تویېدل  وېښتانو  د  کېدل، 

هم د سګرېټو له زیانونو دي. 

۵ـ د هاضمې سیسټم 

د  مرۍ  او  ستوني  خولې،  د  سګرېټ 

دي.  لامل  لوی  ټولو  تر  کېدو  سرطاني 

د  کلمو  او  معدې  د  سګرېټ  همدارنګه 

شي.  کېدای  هم  لامل  کېدو  سرطاني 

ناوړه  هم  انسولینو  پر  بدن  د  سګرېټ 

اغېز کوي چې د انسولیني مقاومت لامل 

کېږي. هغه کسان چې سګرېټ څکوي، 

د شکر ناروغۍ پر دویم ډول د اخته کېدو 

دي.  مخ  سره  خطر  له 

۶ـ تناسلي او جنسي سیسټم

تناسلي  ښځینه وو  او  نارینه   د  نیکوټین 

په  چې  کموي  جریان  وینې  د  ته  آلاتو 

د  کم والی  دغه  وینې  د  کې  نارینه وو 

په  او  کېدو  کمزوري  د  فعالیت  جني 

ښځو کې د جني خوند د کمېدو لامل 

کېږي. ځکه نو په جني فعالیت کې د 

کېږي.  لامل  ګډوډۍ 

 دوکتور نصیر احمد شېرزی

پر روغتیا د سګرېټو اغېز
همیانۍ

وانګ یي: سیمه ییز هېوادونه او نړیواله ټولنه دې د افغان سولې په پروسه کې رښتینې همکاري وکړي

د پاکستان د بهرنيو چارو وزارت ويلي چې 

د ملا برادر او حقاني په ګډون يې د وسله 

والو ډلو پر يو شمېر غړو او مشران يې 

بنديزونه لګولي دي.

د یاد هېواد د بهرنيو چارو وزارت له خوا 

په خپره شوې خبرپاڼه کې راغلي چې د 

ملګرو ملتونو د امنيت شورا له غوښتنې 

سره سم يې د افغان طالبانو او نورو وسله 

والو ډلو پر خلاف يې د سفر بندیزونه، 

پېرلو  او د وسلو  د شتمنيو کنګل کول 

بنديزونه لګولي دي.

په دغه راپور کې ويل شوي چې په وسله 

او افرادو د سفري بندیزونو، د  والو ډلو 

شتمنيو کنګل کولو او د وسلې د بندیز 

په لړ کې د ۲۰۱۵ ز کال د ملګرو ملتونو 

توګه  بشپړه  په  يې  امنيت شورا مصوبه 

عملي کړې ده. د پاکستان د بهرنيو چارو 

وزارت وياند زاهد چودري په اسلام اباد 

کې خبريالانو ته ويلي چې هېواد يې دغه 

ګامونه پخوا اعلان کړي دي.

او  اقدامات  دغه  له خوا  پاکستان  د 

خپاره  کې  حال  داسې  په  معلومات 

شوي چې ټاکل شوې راتلونکې مياشت 

د نړيوال مالي کاري قوې )اى اېف ټي 

پرېکړه  اړه  په  پاکستان  د  له خوا  اېف( 

کېږي چې دغه هېواد په تور لېست کې 

يا په خړ لېست کې پاتې شي. او  شي 

ياده نړيوال اداره هغه هېوادونه په دغو 

او  ترهګرو  له  چې  اچوي  کې  ليستونو 

وسله والو ډلو سره مالي مرستې کوي.

پاکستان دا مهال د نوموړې په خړ لېست 

کې دى او که دوى د وسله والو ډلو د 

مالي سرچينو پر ضد اقدامات ونه کړل، 

نو په تور لېست کې به شامل شي، خو 

د پاکستان حکومت بیا ويلي چې دوى 

د يادې نړيوالې ادارې پر 27 سپارښتونو 

عمل کړى دى.

د یادونې ده چې پاکستان بیا بیا د افغان 

حکومت او نورو هېوادونو په ګډون د یو 

شمېر نړیوالو ادارو او بنسټونو له خوا د 

ترهګرو په ملاتړ تورن شوی، خو یاد بیا 

دغه ادعاوې نه مني. 

پاکستان: د ملا برادر په ګډون مو په یو شمېر وسله والو ډلو بندیزونه لګولي 

اګر به خواست های مردم 

توجه نشود، تمامی ادارات 

دولتی را بسته می کنیم

همزمان با تظاهرات صدها تن از باشندگان بادغیس 

در شهر قلعه نو مرکز این ولایت، شماری از باشندگان 

اين ولايت  مقیم در هرات نیز در برابر دفتر والی هرات، 

خیمۀ تحصن برپا کردند و از حکومت خواستند که والى 

بايد از آن ولايت تعيين گردد. این باشندگان بادغیس، 

هدف از برپایی خیمۀ تحصن شان را  داد خواهی به 

خاطرتامین حقوق باشندگان این ولایت از حکومت 

مرکزی میدانند .  آنان با انتقاد از فراموشی بادغیس 

ازسوی حکومت مرکزی می گویند که حکومت درچند 

سال گذشته از کدرهای متخصص و جوانان این ولایت 

دربست های بلند حکومتی و حتى به عنوان والی و 

این،  با  همزمان  است.  نکرده  انتخاب  والی  معاون 

صدها تن ازباشندگان و نمایندگان بادغیس درمجلس 

شورای ملی درمقابل مقام ولایت بادغيس دست به 

با سردادن  باشندگان  این  تظاهرات اعتراضی زدند. 

شعار که حق خود را ازحکومت میخواهند، دروازۀ مقام 

عبدالبصیرعثمانی  کردند.  بسته  را  بادغيس  ولایت 

عضو ولسی جرګه دراین تظاهرات هشدار داد وگفت: 

و مدنی  قانونی  بادغیس درطی یک اعتراض  »مردم 

خواسته های خود را به حکومت مرکزی مطرح کردند 

و درضمن قطعنامۀ پنج مادۀ را صادر کردند که در 

آن خواسته های مردم و هم هشداری برای حکومت 

مطرح شده است که اگر به خواسته های مردم تمکین 

نشود وقناعت شان حاصل نشود، مردم به این اعتراض 

خود ادامه میدهند وتمام ادارات دولتی را بسته نموده 

و شاهراه هرات-بادغیس را مسدود خواهند کرد.« در 

عین حال نجم الدین برهانی سخنگوی مقام ولایت 

بادغیس گفته است که مردم بخاطر برآورده ساخن 

خواسته های شان دروازۀ مقام ولایت را بسته اند.

د عراقـي پارلمـان او د دغـه هېـواد د 

الفتـح ائتلاف غړي مختار الموسـوي 

د یـاد هېواد پـر لومړي وزیر مصطفی 

ویـلي  څنـګ  تـر  نیوکـو  د  کاظمـي 

چـې هېـواد یـې لـه امریـکا سره لـه 

وسـله وال مقاومـت پرتـه بلـه چـاره نه 

لري. 

هغـه زیاتـه کـړې چـې کاظمـي لـه 

امریکایـي  لـه  څخـه  هېـواد  دغـه 

سرتېـرو پرتـه د نـورو سرتېـرو پـر وتـو 

نومـوړی  چـې  وښـوده  سره  ټینـګار 

مسـوولیت  لـه  ځـان  توګـه  دې  پـه 

سـپکوي  اوږه  خپلـه  او  خلاصـوي 

چـې دا چـاره دوی تـه د منلـو نـه ده. 

نومـوړي زیاتـه کړې، عراقـي پارلمان 

بهـرني  ټـول  ویـلي چـې  وار  وار  پـه 

سرتېـري باید له دغه هېـواده ووځي، 

خـو تر اوسـه پـه دې برخه کې عملي 

ګامونـه نه دي اخیسـتل شـوي. هغه 

ټینـګار کړی دی چـې امریکایي او د 

نـورو هېوادونو سرتېـري باید ژر تر ژره 

لـه عراق پېښـې سـپکې کـړي، ګنې 

دوی بـه یـې وسـله وال مقاومـت تـه 

راووځـي. دا پـه داسـې حـال کې ده 

چې د عـراق پارلمان تېر کال پرېکړه 

وکـړه چې ټـول بهـرني سرتېـري دې 

پـه بېـړه له دغـه هېـواده ووځـي، خو 

لاهـم  سره،  سره  پرېکـړه  دغـې  لـه 

زرګونـه امریکایـي او بهـرني پوځیـان 

پـه دغـه هېـواد کـې مېشـت دي. 

الموسوي: که امریکایي سرتېري له عراق څخه ونه وځي، پر 

وړاندې به یې وسله وال مقاومت وکړو

د کرونا چټکه پراختیا او خبرداری؛

ژونـــــد

شیاومي  نوی ځیرک موبایل معرفي کړی

سږ کال شیاومي کمپنۍ خپل دوه پرمختللي 

ځانګړنې لرونکي ځیرک موبایلونه، شیاومي 

اوس  کړل.  معرفي  پرو،  مي۱۰  او  مي۱۰ 

دې کمپنۍ د خپلې لسمې کلیزې په ویاړ 

د مي۱۰ لړۍ یو بل ځیرک موبایل، شیاومي 

مي۱۰ الټرا هم معرفي کړی چې حیرانوونکې 

لري.  سیسټمونه  چټک  چارج  د  او  کامره 

شاومي مي۱۰پرو کې ۱۰۸ مېګاپکسله وړتیا 

لرونکې کامره او ۵۰ اېکس هایبرېډ زوم او ۸ 

کې وېډیو ثبتونې وړتیا ورکړل شوې وه، چې 

مي۱۰ الټرا کې نور هم غوره شوې ده. مي۱۰ 

مېګاپکسله   ۴۸ ځای  پر   ۱۰۸ د  کې  الټرا 

اصلي کامره ورکړل شوې، خو تر ټولو مهمه 

دا ده چې ۴۸ مېګاپکسله ټېلې فوټو کامره 

ده چې ۱۰ اېکس اپټېکل زوم، ۱۲۰ اېکس 

هایبرېډ زوم او ۸کې وېډیو ثبتونې څخه ملاتړ 

الټرا  مېګاپکسله  سربېره، ۲۰  دې  له  کوي. 

پورټرېټ  او ۱۲ مېګاپکسله  انګل کمره  وایډ 

کامره هم پکې کارول شوې ده. دغه ځیرک 

موبال ۶٫۶۷ انچه  اېف اېچ ډي پلس اولېډ 

ډوله قات شوې مخ پاڼه لري چې ۱۲۰ هرتز 

ریفرش رېټ څخه ملاتړ کوي. د ګوتې نښې 

سېنسر د مخ پاڼې لاندې او ۲۰ مېګاپکسله 

سېلفي کامره پنچ هول ډیزاین سره د مخ پاڼې 

پاسنۍ برخه کې ورکړل شوې ده.

لپاره  اونۍ  یوې  د  تاسو  چې  کله 

وکړئ  هڅه  جوړوی،  پروګرام  کاري 

چې  ورکړئ،  لومړیتوب  ته  څه  هغه 

کچه  عوایدو  د  ستاسو  شي  کولی 

ورځني  په  کړنې  کومې  کړي.  لوړه 

ډول ستاسو عواید زیاتولی شي؟ که 

کوم ښه کار په لاس درغلی وي، مه 

پرېږدئ چې کوم څه مو د دې کار 

او  څېر  په  طلا  د  وخت  شي.  خنډ 

زیات دی.  ارزښت  پیسو یې هم  له 

پیسې  وتلې  لاسه  له  شي  کېدای 

هېڅ  په  خو  راوړی،  لاسته  بېرته 

شی  نه  وخت  وتلی  لاسه  له  قېمت 

اخیستلی. نو د وخت ارزښت ته په 

کمه سترګه مه ګورئ. له خوبه سهار 

وختي پورته شئ او د ورځنیو کارونو 

لپاره مو دقیق مهالوېش جوړ کړئ. 

جوړ  دقیق  مهالوېش  کاري  مو  که 

څو  نورو  له  شي  کېدای  وي،  کړی 

ګامه مخکې اوسی او په یوه شپه او 

تر سره  کارونه  ډېر  نورو  تر  ورځ کې 

کړی. 

د عوايدو لوړولو ته مو لومړيتوب ورکړئ

اروپایي ټولنه وايي، چې د ایران د اټومي تړون په تړاو ټاکل 

شوی ګډ کمېسیون به د سپټمبر پر لومړۍ په ویانا کې 

جرګه شي. اروپايي ټولنه وايي، چې په دې غونډه کې به 

د برېټانیا، چین، فرانسې، جرمني، روسیې او ایران استازي 

ګډون کوي. دا په داسې حال کې ده چې د امریکا د متحده 

ایالتونو د بهرنیو چارو وزیر مایک پامپیو تېره پنجشنبه د هغه 

میکانېزم پروسه رسماً پرانیستله چې موخه یې پر ایران د 

ملګرو ملتونو د بندیزونو بیا لګول دي. امريکايي چارواکو، 

ایران په ۲۰۱۵ ز کال کې له لاسلیک شوي اټومي تړون 

څخه په سرغړونې تورن کړی، خو ایران دا تورونه نه مني.

د امریکا د بهرنیو چارو وزیر مایک پومپیو د پنجشنبې په 

ورځ د ملګرو ملتونو امنیت شورا ته یو لیک لېږلی چې په 

هغه کې د امریکایي چارواکو په خبره، له اټومي تړون څخه 

د ایران د سرغړونو بېلګې یادې شوې دي.

واشنګټن له دغه تړون څخه چې له مخې یې ایران د نړیوالو 

بندیزونو د کمېدو په بدل کې خپل اټومي فعالیتونه محدود 

کړي وو، په ۲۰۱۸ز کال کې ووت.

چې  شوه،  لانجمنه  ځکه  هڅه  وروستۍ  واشنګټن  د  خو 

د  امریکا  د  دوی  چې  وویل  برېټانیا  او  جرمني  فرانسې، 

وروستي اقدام ملاتړ نه شي کولای. د دغو هېوادونو په وینا، 

دا اقدام د ایران د اټومي تړون د ملاتړ له هڅو سره اړخ نه 

لګوي.

اروپايي ټولنه: له ایران سره د 

لانجمن اټومي تړون په تړاو راتلونکې 

اونۍ په ویانا کې غونډه کېږي

